
На основи члена 24. пасус 1. точка 17. Покраїнскей скупштин-
скей одлуки о Явним водопривредним подприємстве «Води Во-
йводини» Нови Сад («Службени новини АП Войводини», число 
53/2016 и 8/2019) и члена 28. пасус 1. точка 17. Статута Явного водо-
привредного подприємства «Води Войводини» Нови Сад, а у вязи 
зоз членом 56. пасус 1. Закона о защити природи («Службени глаш-
нїк РС», число 66/2009, 88/2010, 91/2010 – випр., 14/2016, 95/2018 и 
7/2021) и членом 14. пасус 2. Покраїнскей скупштинскей одлуки о 
защити Парку природи «Мертви рични рукавки горнього Потися» 
(«Службени новини АПВ», число 35/2023), Надпатраюци одбор 
Явного водопривредного подприємства «Води Войводини» на 26. 
схадзки, хтора отримана 29. юлия 2024. року, принєсол

ПРАВИЛНЇК
О НУКАШНЇМ ПОРЯДКУ У ЧУВАРСКЕЙ СЛУЖБИ 
У ПАРКУ ПРИРОДИ «МЕРТВИ РИЧНИ РУКАВКИ 

ГОРНЬОГО ПОТИСЯ»

I ОСНОВНИ ОДРЕДБИ

Член 1.

Зоз Правилнїком о нукашнїм порядку и чуварскей служби Пар-
ку природи «Мертви рични рукавки горнього Потися» (у дальшим 
тексту: Правилнїк) ше реґулує нукашнї порядок, орґанизацию, 
способ роботи и опрему чуварскей служби и основни правила 
орґанизациї процивогньовей защити Парку природи «Мертви 
рични рукавки горнього Потися» (у дальшим тексту: Парк приро-
ди), чий управяч ЯВП «Води Войводини», Нови Сад (у дальшим 
тексту: Управяч), односно блїжей дефинує правила зоз члена 56. 
пасус 4. Закона о защити природи (у дальшим тексту: Закон) по 
яких ше на подручу Парку природи запровадзує режим защити яки 
утвердзени зоз членом 35. Закона и членох од 6. по 11. Покраїнскей 
скупштинскей одлуки о защити Парку природи «Мертви рични 
рукавки горнього Потися» (у дальшим тексту: Одлука), а окреме:

– способ справованя нащивительох и других хасновательох хто-
ри ше рушаю, пребуваю або окончую роботи у Парку природи; 

– способ окончованя дїялносцох при хаснованю природних 
ресурсох и простору за вибудов обєктох; места, поверхнос-
ци и обєкти у хторих ше, пре очуванє дзивих рошлїнох и 
животиньох и других вредносцох, огранїчує рушанє або 
забранює и огранїчує окончованє одредзених дїйох, як и 
тирванє тих мирох;

– файти дзивих рошлїнох и животиньох чийо хаснованє, од-
носно тарганє, зберанє и лови огранїчене, як и способ и ус-
ловия окончованя тих дїйох; 

– условия защити под час окончованя наукових виглєдо-
ваньох и образовних активносцох; 

– места и условия за одкладанє одпаду; 
– способ отримованя шоровосци и чистоти Парку природи; 
– поступок видаваня согласносци и других актох хасновате-

льом од управяча; 
– способ и орґанизацию чуварскей служби, чуваня Парку 

природи, опрему и средства яки нєобходни за чуванє и от-
римованє; 

– способ запровадзованя превентивних мирох защити од 
огня, других елементарних нєпогодох и нєщесцох.

Член 2.

Одредби того правилнїка ше одноша на хасновательох защице-
ного подруча у смислу члена 4. точка 37. Закона, власнїкох жеми и 
других нєрухомосцох и правни и физични особи хтори витворюю 
право хаснованя нєрухомосци або хаснованя природних доброх 
на подручу Парку природи през реґистровану дїялносц, на нащи-
вительох Парку природи, як и на правни и физични особи хтори 
окончую други дошлєбодзени активносци або окончую службе-
ни дїї на подручу Парку природи (у дальшим тексту: хаснова-
тель), як и на нащивительох Парку природи.

Нащивитель Парку природи то особа хтора пребува на подру-
чу природи кратше як 15 днї, пре науково, образовни, рекреатив-
ни, туристични, спортски и културни потреби и причини, як и 
особа хтора у транзиту през подруче Парку природи (у дальшим 
тексту: нащивитель).

Член 3. 

За хаснованє природних вредносцох Парку природи и услугох 
управяча хаснователь и нащивитель плаца надополнєнє, у склад-
зе зоз членом 107. пасус 2. Закона о надополнєньох за хаснованє 
явних доброх («Службени глашнїк РС», число 95/18, 49/19, 86/19 
– усоглашени дин. суми,156/20 – усоглашени дин. суми и 15/21 
– доп. усоглашених дин. сумох, 15/23 – усоглашени дин. суми, 
92/23 и 120/23 – усоглашени дин. суми).

Обовязнїкох надополнєня, висину и способ наплацованя пред-
писує управяч зоз окремним актом, у складзе зоз Законом. 

Член 4.

Хаснователє и нащивителє зоз члена 2. того правилнїка ше 
длужни притримовац одредбох Закона, Одлуки, того правилнїку и 
других предписаньох зоз обласци защити природи, упутствох зоз 
информативних таблох и других знакох, як и упутствох або нало-
гох чуварох Парку природи и других овласцених особох управяча. 

При планованю и поднїманю дїйох и активносцох на подручу 
Парку природи, хаснователє и нащивителє длужни почитовац За-
кон, Одлуку и План управяня Парку природи.

Член 5.

Нукашнї порядок у Парку природи обезпечує чуварска служба 
управяча у сотруднїцтве з локалним жительством, здруженями граж-
данох, явнима подприємствами и другима привреднима субєктами, 
установами и орґанами державней управи и локалней самоуправи.

Член 6.

Парк природи «Мертви рични рукавки горнього Потися» ше 
находзи на подручу општинох Канїжа, Сента и Чока, а облапя 
парцели хтори уписани до катастерских општинох Горґош, Мар-
тонош, Сента, Санад, Чока, Остоїчево, Падей и Батка.

Вкупна поверхносц Парку природи «Мертви рични рукавки 
горнього Потися» виноши 304,77 hа, з чого державна власносц 
289,83 hа (95,10%), дружтвена власносц 1,00 hа (0,33%), приватна 
власносц 11,93 hа (3,91%) и други форми власносци 2,01 hа (0,66%).

На подручу Парку природи утвердзени режими защити II и III 
ступня.

Режим защити II ступня виноши 166,34 ha, або 54,58% защице-
ней поверхносци и облапя тоти локалитети:

1. стари гаци коло Мертвей Тиси просто Дяли и Пани зоз очу-
вану степску веґетацию;

2. водово жвератка мертвих ричних рукавкох Пани, Буджаку 
и Батки;

3. автохтони лєшики билей верби (Salix alba) и топольох 
(Populus sp.) у нєбранєней часци Тиси;

4. бивальнїки лїчинкох тиского квитка (Palingenia longicauda) 
у побрежней часци Тиси при Мартоношу и при Пани.

Режим защити III ступня виноши 138,43 ha, або 45.42% защице-
ней поверхносци и облапя:

1. водове жвератко Мертвей Тиси просто Дяли;
2. лєшики на потесу Ердеґлук;
3. канал ґу Мартоношским мертвим ричним рукавку;
4. часц плївного подруча Тиси з гацу и початну южну и си-

верну часц мертвого ричного рукавку Буджак;
5. околни простор мертвого ричного рукавку Буджак по стару 

гац з лєшиками и обрабяцима поверхносцами у єй сивер-
ней часци.

Коло Парку природи «Мертви рични рукавки горнього Поти-
ся» ше установює защитну зону хтора облапя поверхносц 2.100,23 
hа у шицких катастерских општинох.

Управяч поверхносци, хтори маю предписани режими защити 
II и III ступня, означи на ясни и обачлїви способ.

Управяч обезбечує надпатрунок над запровадзованьом пред-
писаного режиму защити прейґ Служби за управянє и хаснованє 
природних ресурсох – Оддзелєня за управянє и хаснованє защи-
цених подручох.

Член 7.

Зоз тим правилнїком ше блїжей ушорює забрани и огранїченя 
на подручу Парку природи у складзе з Одлуку, Законом и подʼза-
конскима актами о режимох защити.

Огранїченя роботох и активносцох ше дефинує просторно, ча-
сово и по обсягу, у складзе з отримуюцим хаснованьом природ-
них вредносцох. 

Роботи хтори нє забранєни, як и роботи за хтори ше основа-
но предпоставя же можу мац нєвигодни пошлїдки на защицене 
подруче, подлєгую под процедуру преценьованя уплїву на жи-
вотни штредок и за нїх ше обезпечує согласносц, у складзе зоз 
Законом.

II СПРАВОВАНЄ НАЩИВИТЕЛЬОХ И ДРУГИХ 
ХАСНОВАТЕЛЬОХ ХТОРИ ШЕ РУШАЮ, ПРЕБУВАЮ АБО 

ОКОНЧУЮ РОБОТИ У ПАРКУ ПРИРОДИ

Член 8.

За нащиву Парку природи нащивитель плаци уходнїцу.

Под час пребуваня у Парку природи нащивитель длужен при 
себе мац уходнїцу, особни документи, дозволу за рекреативни 
риболов або дозволу управяча за окончованє предходно одобре-
них активносцох, як и указац их на вимаганє чувара Парку при-
роди. 

Член 9.

За колективни нащиви, наукововиглєдовацку роботу, знїманє 
и фотоґрафованє и друге дошлєбодзене хаснованє природних 
вредносцох у Парку природи, обовязне обезпечиц согласносц од 
управяча.

Форму, змист и способ видаваня согласносци зоз пасуса 1. того 
члена, ушорює управяч з окремним актом.

Кед ше роби о наглей интервенциї пре защиту доброх, безпеч-
носц або здравє людзох, одобренє або провадзенє зоз пасуса 2. 
того члена ше нє муши обезпечиц, алє ше подняти активносци 
муши, у цо кратшим термину, приявиц управячови.

Член 10.

Рушанє хасновательох и нащивительох у Парку природи на по-
верхносцох дзе утвердзени режим защити II ступня дошлєбодзе-
не лєм на, за таку наменку предвидзених дражкох и драгох. Тра-
сованє дражкох на тих поверхносцох ше огранїчує лєм на гевти за 
едукативни наменки.

На других поверхносцох Парку природи ше мож рушац и пре-
бувац шлєбодно и без огранїченя. 

Член 11.

На подручу Парку природи ше огранїчує:

– хасновац звонкаладьово мотори на мотори на електропо-
гон, окрем на рики Тиси и за потреби управяча (чамци хто-
ри уж єст, а хтори нє у складзе зоз тоту миру заменїц у чаше 
пейцох рокох по преглашованю защити);

– нєзавадзани преход терховним превозком на превозки хто-
ри ше хаснує за одстраньованє гаварийних станох, превен-
тивне отримованє и реконструкцию иснуюцей електрое-
нерґетичней инфраструктури.

Член 12.

У защитней зони Парку природи ше кампованє и поставянє мо-
билияру и обєктох за кампованє огранїчує на простор яки пред-
видзени за тоту наменку, хтори означени и ушорени.

Член 13.

Поверхносци и места з предписанима забранами и огранїченя-
ми зоз члена 10-12. того правилнїка, управяч означи на ясни и 
обачлїви способ. 

III СПОСОБ ОКОНЧОВАНЯ ДЇЯЛНОСЦОХ ПРИ 
ХАСНОВАНЮ ПРИРОДНИХ РЕСУРСОХ И ПРОСТОРУ ЗА 

ВИБУДОВ ОБЄКТОХ

Член 14.

Окончовац дїялносци, роботи и активносци и хасновац про-
стор и природни ресурси ше дошлєбодзує на способ яки пред-
видзени зоз Законом и другима законами, почитуюци мири и 
режими защити Парку природи яки предписани з Одлуку и тим 
правилнїком. 

Управяч водзи евиденцию о дїялносцох яки ше окончує на 
подручу Парку природи, як и о людских активносцох и проце-
сох хтори можу загрожиц и очкодовац защицене подруче и о 
тим доручує податки Покраїнскому заводу за защиту природи и 
покраїнскому орґану управи цо компетентни за роботи защити 
животного штредку, зоз цильом поднїманя мирох у рамикох їх 
компетенциї.

Член 15.

На подручу Парку природи забранєне:

– окончовац роботи и активносци зоз якима ше нєвигодно 
уплївує на ґеоморфолоґийни, гидролоґийни и педолоґийни 
характеристики, живи швет, животни штредок, еколоґийни 
интеґритет и естетични прикмети предїлу;

– звекшац розщипканосц (фраґментацию) бивальнїкох зоз 
правеньом нових або моцнєньом ефектох иснуюцих ба-
риєрох;

– палїц над.

На подручу Парку природи ше огранїчує:

– пременїц морфолоґию терену (напр. розкопац и насипац 
побрежя), на роботи на злєпшаню гидролоґийних и еко-
лоґийних условийох мертвих ричних рукавкох;

– будовац моли звонка викенд-зонох на гевти за науковови-
глєдовацки наменки;

– будовац моли, на типски зоз природних материялох, вель-
косци до 16 m2, чийо число усоглашене з капацитетом про-
стору;

– кошиц и напасац статок, рубац над и одстраньовац водову 
(флотантну) и мочарну (субмерзну) веґетацию на плански 
активносци очуваня и унапредзеня бивальнїкох;

– оградзовац прибрежя викенд-зонох з обовязним применьо-
ваньом еколоґийно прилаплївих елементох з отворами хто-
ри векши як 10 cm и хтори дзвигнути 15 cm над жему;

– меняц наменку поверхносцом (жеми) на пременку у по-
глядзе зменшаня интензитету хаснованя простору (нaпр. 
меняц обрабяци поверхносци слабшого бонитету до пасо-
вискох и под.), формовац защитни пояс пре ревитализацию 
бивальнїкох;

– ушорйовац побрежє на подруче купалїщох и риболовних 
местох яки утвердзени з планскима документами;

– хасновац пестициди на оддалєносци векшей як 50 m од ка-
тастерскей парцели мертвого ричного рукавка.

На подручу Парку природи, на поверхносцох дзе утвердзени 
режим защити II ступня, забранює ше:

– запровадзовац реґулацийни роботи и брац глїну зоз при-
брежней часци рики Тиси на локалитетох розвою лїчинкох 
тиского квитку;

– обрабяц жем и окончовац мелиорацийни роботи на при-
родних травових бивальнїкох и одстраньовац травов по-
кров зоз пасмом жеми.

У защитней зони Парку природи ше забранює:

– репарцеловац: розщипковац катастерски парцели хтори 
менши як 0,2 ha и збивац тоти цо векши як 2 ha.

Член 16.

Пестованє, заштиту и хаснованє лєсох ше окончує у складзе зоз 
Законом о лєсох, предписанями яки принєшени на основи того 
закона, члена 18. и 35. Закона, Одлуки, других предписаньох и 
тим правилнїком.

Цилї защити Парку природи у обласци пестованя и хаснованя 
лєсох ше реализує так же ше зохабя найменєй пейц стебла автох-
тоних файтох по гектаре у процесу обнови лєса и лєсових засадох.

Ґаздованє з лєсами и лєсову жему ше запровадзує по плану ро-
звою лєсових подручох, основи ґаздованя, рочних планох ґаздо-
ваня з лєсами и виводзацких проєктох з обезпечованьом условий-
ох защити природи.

На подручу Парку природи забранєне:

– полєшовац бари, пажици и пасовиска;
– рубац стари репрезентативни єдинки автохтоних файтох 

древох;
– нєплански рубац и очкодовйовац лєсово древа, меняц ком-

поненти и ґрупациї автохтоних файтох древох з алохтони-
ма.

На подручу Парку природи ше огранїчує:

– рубац млади вербинки ґенеративного походзеня (малати), 
на потреби ревитализациї влажних бивальнїкох.

На подручу Парку природи, на поверхносцох дзе утвердзени 
режим защити II ступня, огранїчує ше:

– обновйовац лєси и формациї автохтоних файтох древох на 
стебласти. 

Член 17.

Управяч управя з водним режимом у Парку природи у складзе 
зоз предписанями з обласци управяня з водами и з почитованьом 
предписаного режиму защити Парку природи.

На подручу Парку природи ше забранює:

– загрожовац минимални отримуюци водни режим при хас-
нованю води зоз мертвих ричних рукавкох;

– випущовац нєпречисцени одрутни води, як и води хтори 
спод квалитету хтори одвитує β-мезосапробней класи;

– нагло меняц уровень води у периодзе од 15. марца по 15. 
септембер.

На подручу Парку природи ше огранїчує:

– водопривредни роботи на тоти роботи цо у функциї рядо-
вого и интервентного отримованя и реґулацийно-санаций-
них роботох водопривредних обєктох зоз цильом очуваня 
природних вредносцох.

На подручу Парку природи, на поверхносцох дзе утвердзени 
режим защити III ступня, огранїчує ше:

– чисциц и преглїбйовац водоцек на просторно и часово 
огранїчени у складзе з природнима вредносцами, зоз со-
гласносцу ЯВП «Води Войводини».

У защитней зони Парку природи ше забранює:

– будовац штучни озера и рибалови у злївним подручу мерт-
вих ричних рукавкох.

У защитней зони Парку природи ше огранїчує:

– класц и хасновац залїваци системи у складзе з гидролоґий-
нима потенциялами мертвих ричних рукавкох.

Роботи на рядовим отримованю коритох и побрежйох Парку 
природи як цо вимульованє, одстраньованє звишней веґетациї 
(без хаснованя хемийних средствох), ровнанє инспекцийних 
дражкох, очуванє и садзенє ремизох зоз автохтонима файтами 
древох и черякох, як и роботи на отримованю водних обєктох ше 
реализує у складзе зоз вецейрочнима и рочнима програмами и 
планами управяча з обезпеченима условиями защити природи. 

Член 18.

Ушоренє простору у Парку природи ше окончує у складзе зоз 
Законом о планованю и вибудови («Службени глашнїк РС», число 
72/2009, 81/2009 – випр., 64/2010 – одлука УС, 24/2011, 121/2012, 
42/2013 – одлука УС, 50/2013 – одлука УС, 98/2013 – одлука УС, 
132/2014, 145/2014, 83/2018, 31/2019, 37/2019 – др. закон, 9/2020, 
52/2021 и 62/2023), принєшенима урбанистичнима планами, За-
коном, Одлуку, Планом управяня и тим правилнїком.

За просторни и урбанистични плани хтори ше одноша на под-
руче Парку природи у цалосци або на їх даєдни часци, запровад-
зує ше поступок стратеґийного проценьованя уплїву на животни 
штредок, у складзе зоз Законом, односно преверює ше потребу за-
провадзованя того преценьованя у зависносци од файти и змисту 
плану и можлївих значних уплївох на животни штредок.

Поступак стратеґийного преценьованя зоз пасуса 2. того члена 
запровадзує орґан цо компетентини за приношенє плану, зоз обе-
зпечованьом одвитуюцих условийох, думаньох и согласносцох и 
учасцу явносци, у складзе зоз Законом о стратеґийним преценьо-
ваню уплїву на животни штредок («Службени глашнїк PC», чис-
ло 135/04 и 88/10) и Законом.

На подручу Парку природи ше забранює: 

– будовац витроґенератори.

На подручу Парку природи ше огранїчує:

– поставяц и будовац нови обєкти звонка будовательних и 
викенд-зонох на вибудов за потреби запровадзованя мирох 
защити и унапредзеня защиценого подруча;

– будовац над’жемни води на вибудов у рамикох иснуюцих 
обєктох инфраструктури;

– класц електрични дроти нїзкого и штреднього напруженя 
на дроти хтори ше поставя применююци окремни технїч-
но-технолоґийни ришеня зоз якима ше зопера колизию и 
електрокуцию птицох.

У защитней зони Парку природи ше забранює:

– формовац нови будовательни и роботни зони;
– при реконструкциї обєктох – звекшац иснуюце число по-

верхох;
– будовац витроґенератори.

У защитней зони Парку природи ше огранїчує:

– хасновац материяли за вибудов обєктох на побрежю Тиси 
на тоти цо маю грубшу текстуру (керовац блїщаци цегли и 
скло), а дзе нє мож обкеровац блїщаци материял, хасновац 
материял блядшей фарби;

– будовац места за котвенє, на плански утвердзену локацию 
и капацитет за потреби орґанизованого котвеня чамцох 
хасновательох простору;

– будовац далєководни обєкти и инфраструктуру – ношачи 
изолаторох изоловац з пластичним пасмом, поставиц на 
долу, а дроти означиц на обачлїви способ;

– асфалтовац иснуюци драги у поясу 700 m од побрежя Тиси 
– до мишанїни асфалту додац блядши шлюнок або офар-
биц били мат смужки на нїх.

Управяч водзи евиденцию о нєрухомосцох на подручу Парку 
природи зоз податками хтори значни за управянє зоз защиценим 
подручом.

IV ОЧУВАНЄ ДЗИВИХ РОШЛЇНОХ И ЖИВОТИНЬОХ И 
ДРУГИХ ПРИРОДНИХ ВРЕДНОСЦОХ

Член 19.

Хаснователє и нащивителє длужни применьовац мири защити 
природних, културних и других вредносцох и животного штредку, 
у складзе зоз Законом, Одлуку и тим правилнїком, миродавнима 
законами и предписанями яки принєшени на основи тих законох.

Рошлїни и печарки цо рошню у шлєбодней природи на подручу 
Парку природи, а хторим з Правилнїком о преглашеню и защити 
строго защицених и защицених дзивих файтох рошлїнох, живо-
тиньох и печаркох («Службени глашнїк РС», число 5/10, 47/11, 
32/16 и 98/16, у дальшим тексту: Правилнїк о дзивих файтох) ут-
вердзени статус строго защицених файтох, нє дошлєбодзене тар-
гац, ламац, витарговац, зберац їх нашенє и плоди, або их на други 
способ очкодовйовац и знїщовац.

Животинї цо там жию, дочасно або сезонски пребуваю у шлє-
бодней природи на подручу Парку природи, а хторим зоз Пра-
вилнїком о дзивих файтох утвердзени статус строго защицених 
файтох, нє дошлєбодзене плашиц, знємирйовац, лапац, забивац и 
раньовац, нєздобачки и нароком тровиц, зберац їх вайца и други 
розвойни форми, знїщовац и очкодовйовац гнїзда и други места 
и обєкти дзе ше тоти животинї розмножую, ховаю младих, скла-
няю, пребуваю и кармя. 

Забранєне поступац зоз строго защиценима дзивима файтами 
рошлїнох, животиньох и печаркох процивно одредбом зоз пасуса 
1. и 2. того члена.

Особа хтора на подручу Парку природи збачи и найдзе при-
кладнїки рошлїнох и животиньох зоз пасуса 1. и 2. того члена 
хтори очкодовани, односно ранєти, хори, слаби або мертви або 
збачи очкодовани и знїщени бивальнїк рошлїнох и животиньох, о 
тим длужна такой, без одкладаня, информовац чувара або другу 
овласцену особу управяча, односно дац им спомнути найдзени 
прикладнїк рошлїни або животинї. Управяч водзи евиденцию 
о поднєшених информацийох, односно прави записнїк у вязи з 
утвердзеним станом по поднєшеней информациї або найдзеним 
прикладнїку рошлїни односно животинї.

Управяч о находох и информацийох зоз пасуса 3. и 4. того чле-
на информує Покраїнски завод за защиту природи и компетент-
ного инспектора, односно поднєє други потребни дїї у вязи з тима 
виявами и информациями.

Член 20.

Дзиви файти рошлїнох, печаркох, лїшайох и животиньох хтори 
утвердзени зоз Уредбу о кладзеню под контролу хаснованя и об-
току дзивей флори и фауни («Службени глашнїк РС», число 31/05, 
45/05 – випр, 22/07, 38/08, 9/10, 69/11 и 95/18 – др. закон, у дальшим 
тексту: Уредба о дзивей флори и фауни) мож зберац на подручу 
Парку природи на способ и под условиями яки утвердзени з Уред-
бу о дзивей флори и фауни, односно з уж обезпечену дозволу за 
зберанє и хаснованє за комерциялни наменки (яку видава компе-
тентне министерство).

Особи цо збераю дзиву флору и фауну зоз пасуса 1. того чле-
на на подручу Парку природи длужни чуварови Парку природи 
приявиц дньово количества и файти назбераней флори и фауни.

Забранєне зберац дзиву флору и фауну процивно одредбом 
того члена.

Член 21.

На подручу Парку природи забранєне:

– нєплански зберац и знїщовац дзиви файти;
– пирскац одроснути суньоґи у периодзе їх роєня (пареня) 

тиского квитку.

У защитней зони Парку природи ше огранїчує:

– унапредзовац иснуюци и формовац нови еколоґийни кори-
дори просто сушедних защицених подручох, як и садзиц 
защитни польозащитни пояси на плански унапрямени ак-
тивносци;

– оградзовац прибрежни зони зоз обовязним применьо-
ваньом еколоґийно прилаплївих елементох з отворами хто-
ри векши як 10 cm и дзвигнути 15 cm над жему.

Член 22.

Управяч на вигодни способ явно виложи и оможлїви доступ-
носц шицким хтори хасную або по даякей другей основи преб-
уваню на подручу Парку природи списки файтох дзивей флори 
и фауни зоз члена 19. зоз назвами на сербским язику и науковим 
язику и други информациї хтори значни за їх препознаванє, за-
щиту и режим хаснованя.

Член 23.

Забранєне очкодовйовац, знїщовац, виношиц и брац приклад-
нїки рошлїнох и животиньох.

Член 24.

Лови ше на подручу Парку природи окончує у складзе зоз За-
коном о дзивини и ловстве («Службени глашнїк РС», число 18/10 
и 95/18 – др. закон и 92/23 – др. закон), предписанями з якима ше 
ушорює обласц дзивини и ловства, Законом, Одлуку и тим пра-
вилнїком.

Хаснователє ловискох на подручу Парку природи длужни о 
планованих и поднятих ловних активносцох поряднє информо-
вац управяча.

На подручу Парку природи ше забранює:

– лови на мертвих ричних рукавкох – винїмково, на мерт-
вих ричних рукавкох ше дошлєбодзує лови на дзивину кед 
ше зопера обераци хороти (за дияґностични випитованя, 
здравствену защиту), лапа хори або покалїчени єдинки пре 
допатранє и лїченє, як и пре науково виглєдованя, лєм кед 
за тото иснує согласносц Министерства хторе компетентне 
за роботи ловства, согласносц компетентного орґана Авто-
номней покраїни, под надпатрунком компетентних ловних 
и ветеринарских инспекторох защити животного штредку, 
окрем ловох кед ше зопера нєпостредна опасносц по жи-
вот и здравє людзох и маєтку од дзивини, як и ловох за зо-
перанє чкоди на дзивини и зопераня чкоди од дзивини.

На подручу Парку природи, на поверхносцох дзе утвердзени 
режим защити III ступня, огранїчує ше:

– лови, на период од 15. септембра по 28/29. фебруар, окрем 
санитарних ловох и одштрельованя за дияґностични на-
менки и контроловани селективни лови у складзе зоз Зако-
ном о дзивини и ловстве, хтори орґанизує и реализує фахо-
ва служба хасновательох ловиска.

На подручу Парку природи, на поверхносцох дзе утвердзени 
режим защити II ступня, огранїчує ше:

– ловство – на санитарни лови дзивини, защиту и унапред-
зенє популациї дзивини у ловиску и на мири за унапред-
зенє бивальнїкох дзивини.

Член 25.

Защиту и хаснованє рибного фонду на подручу Парку природи 
ше окончує у складзе зоз Законом о защити и отримуюцим хас-
нованю рибного фонду, предписанями яки принєшени на основи 
того закону, Законом, Одлуку и тим правилнїком.

На подручу Парку природи ше забранює:

– привредни риболов.

На подручу Парку природи, на поверхносцох дзе утвердзени 
режим защити II ступня, огранїчує ше:

– риболов – на рекреативни риболов, и то на локациї звонка 
бивальнїка лїчинкого тиского квета.

V УСЛОВИЯ ЗАЩИТИ ПРИ ОКОНЧОВАНЮ НАУКОВИХ 
ВИГЛЄДОВАНЬОХ И ОБРАЗОВНИХ АКТИВНОСЦОХ

Член 26.

На подручу Парку природи мож окончовац науково и други 
виглєдованя и образовни активносци у природи у складзе зоз за-
конами и предписанями з якима ше ушорює обласц наукових ви-
глєдованьох и образованя, Законом, Одлуку и тим правилнїком.

Управяч зоз Планом управяня з Парком природи утвердзує 
приоритетни задатки наукововиглєдовацкей и образовней робо-
ти.

Наукове виглєдованє и образовни актовносци зоз пасуса 1. того 
члена мож окончовац так же би ше нє спричинєло нєвигодни пре-
менки або знїщело природни вредносци, як анї же би ше нє заґад-
зело животни штредок. 

Член 27.

Науково виглєдованя, виглєдовацки роботи и образовни ак-
тивносци на подручу Парку природи мож окончовац з предходно 
обезпечену согласносцу управяча и дозволу и под условияма яки 
предписани з окремним законом.

Вимаганє за видаванє согласносци зоз пасуса 1. того члена 
окреме облапя: назву и адресу подношителя вимаганя; податки 
о руководительови и учашнїкох виглєдованя, односно образов-
них активносцох; назву и вкупне тирванє виглєдованя, односно 
образовних активносцох (початок и законченє); главни методи и 
технїки виглєдованя, односно образовни активносци; податки о 
еґземпларох и прикладнїкох живей и нєживей природи чийо збе-
ранє плановане; места и обєкти дзе ше виглєдує, односно окончує 
образовну активносц и други релевантни податки.

Ґу вимаганю за видаванє согласносци ше приклада дозволи и 
условия хтори обезпечени од компетентного Министерства, у 
складзе зоз Законом.

О поднєшеним вимаганю зоз пасуса 2. того члена управяч 
одлучи у чаше седем дньох по подношеню вимаганя. 

Согласносц управяча за окончованє наукових виглєдованьох и 
образовних активносцох окреме облапя: Упутство о применьо-
ваню условийох и мирох защити природи и правила нукашнього 
порядку; окремни условия, кед их єст, у вязи з местом, часом и 
способом окончованя виглєдовацких роботох, односно образов-
них активносцох; обезпеченє провадзеня чувара або другей ов-
ласценей особи управяча; можлївосц и условия даваня вимаганих 
услугох управяча; термин у яким ше доручує звит о цеку и резул-
татох виглєдованя, односно активносцох и други условия.

Член 28.

У чаше 15 дньох по законченю теренских виглєдовацких робо-
тох и образовних активносцох, реализатор виглєдованя, односно 
орґанизатор образовних активносцох длужен управячови дору-
чиц звит о цеку и главних резултатох запровадзених виглєдо-
ваньох и образовних активносцох.

Реализатор наукових виглєдованьох длужен, попри звиту зоз 
пасуса 1. того члена, информовац управяча о явней презентациї 
резултатох виглєдованьох як и доручиц управячови прикладнїк 
презентованей наукововиглєдовацкей роботи. 

VI УПРАВЯНЄ З ОДПАДОМ И ОТРИМОВАНЄ ЧИСТОТИ

Член 29.

О отримованю шоровосци и чистоти у Парку природи ше стара 
управяч.

Управянє з одпадом и отримованє чистоти на подручу Парку 
природи ше окончує у складзе зоз Законом о управяню з одпадом 
(«Службени глашнїк РС», число 36/2009, 88/2010, 14/2016, 95/2018 
– др. закон и 35/2023), предписанями яки принєшени на основи 
того закону, другима законами и предписанями яки ше одноша на 
одпадни материї, Законом, Одлуку и тим правилнїком.

На подручу Парку природи забранєне:

– правиц депониї, одкладац, маґазиновац опасни материї 
(резервоари з горивом и под.) и запровадзовац активносци 
яки можу буц потенциялна опасносц за загрожованє квали-
тету животного штредку.

У защитней зони Парку природи ше забранює:

– дочасно и тирвацо одкладац шицки файти одпадних мате-
рийох, як и транспортовац опасни одпад. 

Член 30.

Управяч обезпечує зберанє комуналного одпаду так же поста-
вя канти и корпи за шмеце на одредзени места хтори нащивюю 
нащивителє.

Нащивителє и хаснователє длужни зберац и руцац одпадки до 
поставених кантох и корпох, односно на места хтори окреме од-
редзени за тоти наменки. 

Член 31.

Власнїки и хаснователє свойо нєрухомосци длужни отримовац 
чисто и шорово.

Хаснователє и власнїки лєсох длужни отримовац лєсови поря-
док у складзе зоз предписанями у обласци лєсарства и условиями 
защити природи.

VII СПОРТ, РЕКРЕАЦИЯ, ТУРИЗЕМ И ФОТОҐРАФОВАНЄ

Член 32.

На подручу Парку природи мож орґанизовац спортски змаганя 
и активносци под условийом же ше зоз нїма нє очкодує або загро-
жи природни вредносци и квалитет животного штредку.

За змаганя зоз пасуса 1. того члена, орґанизатор обезпечує со-
гласносц управяча, найпознєйше седем днї пред змаганьом и пла-
ци надополнєнє у складзе з Одлуку о надополнєньох.

За плановани спортски активносци при яких ше основано 
предпоставя же можу уплївовац на природни вредносци Парку 
природи и квалитет животного штредку, орґанизатор обезпечує 
и условия защити природи.

Член 33.

На подручу Парку природи, правни и физични особи можу 
окончовац дїялносц туризма и орґанизовац рекреацию у складзе 
з предписанями з обласци туризма и спорту, Законом, Одлуку и 
тим правилнїком.

Управяч орґанизує, координує и планує вєдно з туристични-
ма, погосцительнима и др. орґанизациями шицки файти ґрупних 
нащивох и нащивох Парку природи прейґ своєй компетентней 
служби (час, место и способ нащиви).

Плановану орґанизовану нащиву туристичних ґрупох Парку 
природи зоз пасуса 1. того члена ше приявює управячови найпо-
знєйше седем днї пред нащиву.

Управяч орґанизує водзенє туристичних ґрупох зоз пасуса 2. 
того члена прейґ водзача або другей овласценей особи управяча.

Член 34.

На подручу Парку природи ше огранїчує:

– будовац инфраструктуру на простор хтори наменєни за ро-
звой туризма и потреби управяня.

Член 35.

Фотоґрафовац и знїмац аудио и видео-записи и филми на под-
ручу Парку природи дошлєбодзене.

За знїманє видео-записох и филмох орґанизатор обезпечує со-
гласносц управяча, найпознєйше седем днї пред початком знїма-
ня, и плаци надополнєнє у складзе зоз Одлуку о надополнєньох. 
У случаю потреби, окрем информованя управяча о тих активнос-
цох, обезпечує ше и акт о условийох защити природи од компе-
тентного орґана.

Физична або правна особа хтора окончує або на чий рахунок 
ше знїма видео-записи и филми, длужна прикладнїк знятого ма-
териялу, хтори ше будзе публиковац односно приказовац у явнос-
ци, доручиц управячови.

VIII ОЗНАЧОВАНЄ И ПОСТАВЯНЄ ЗНАКОХ

Член 36.

Управяч длужен означиц защицене подруче Парку природи, 
гранїци и режими защити, у складзе з Одлуку и Правилнїком о 
способе означованя защицених природних доброх («Службени 
глашнїк РС», число 30/92, 24/94 и 17/96), як и гранїци рибарского 
подруча у складзе з Правилнїком о способе означованя рибарско-
го подруча («Службени глашнїк РС», число 16/2016). 

Управяч з одвитуюцима таблами означує места и обєкти дзе 
приступ и пребуванє забранєни або огранїчени.

Управяч поставя табли, односно други знаки зоз информаци-
ями о правилох нукашнього порядку, предписанима забранами 
и огранїченями, можлївосцами хаснованя природних вредносцох 
и друге.

Управяч поставя и други табли и знаки од значносци за запро-
вадзованє режиму защити и презентацию вредносцох Парку при-
роди, як цо то панои, билборди, нащивительни дражки, места за 
кампованє, кармилїща, места за одпадки и друге.

Член 37.

На подручу Парку природи мож поставяц информативни табли 
зоз назвами правних и физичних особох и рекламни и други па-
нои зоз предходну согласносцу управяча.

Табли и панои зоз пасуса 1. того члена ше муши поставяц на 
места и на способ як одредзи управяч, а по визуалним и естетич-
ним поглядзе, вони муша афирмовац природни вредносци Парку 
природи. 

Службени табли и други знаки яки утвердзени зоз предписаня-
ми у обласци транспорту и явних драгох, лєсарства, водопривре-
ди и енерґетики ше поставя у складзе зоз тима преписанями и зоз 
предходно обезпеченим думаньом управяча.

За поставянє таблох и паноох зоз пасуса 1. того члена управяч 
може наплациц надополнєнє, у складзе зоз окремним актом.

IX ЧУВАРСКА СЛУЖБА

Член 38.

З цильом обезпечованя нукашнього порядку у Парку природи, 
управяч орґанизує чуварску службу прейґ чуварох защиценого 
подруча (у дальшим тексту: чувар) у складзе зоз Законом и Пра-
вилнїком о условийох хтори муши виполньовац управяч защице-
ного подруча («Службени глашнїк РС», число 85/2009).

Чувар контролує запровадзованє правилох нукашнього поряд-
ку у Парку природи и окончує други роботи, у складзе зоз Зако-
ном, Одлуку и тим правилнїком.

Число чуварох управяч утвердзує зоз актом о орґанизациї и си-
стематизациї роботох.

Член 39.

Под час служби, чувар ноши службене облєчиво, односно уни-
форму на хторей знак защити природи и знак Парку природи. 

Випатрунок униформи утвердзує управяч зоз окремним ак-
том, у складзе зоз Правилнїком о службеним облєчиве, односно 
униформи чуварох у националних паркох и защицених подручох 
(«Службени глашнїк РС», число 105/2020).

Под час служби чувар може ношиц службене оружиє.

Файту, условия и правила ношеня, хаснованя, и способ чуваня 
оружия утвердзує управяч, у складзе зоз Законом.

Член 40.

Чувар ма статус службеней особи.

Чувар длужен при окончованю служби указац службену леґи-
тимацию. 

Службену леґитимацию чувара вирабя и видава управяч, у 
складзе з Правилнїком о формуларе службеней леґитимациї 
чувара защиценого подруча («Службени глашнїк РС», число 
117/2015).

О видатих леґитимацийох управяч водзи евиденцию.

У случаю же страци або му щезнє службена леґитимация, чу-
вар длужен о тим такой информовац управяча. 

Страцену або щезнуту леґитимацию ше оглашує як нєважацу 
у «Службеним глашнїку Републики Сербиї» и сцера з евиденциї 
зоз пасуса 4. того члена. 

Чувар хтори престал окончовац чуварску службу длужен вра-
циц службену леґитимацию управячови, у чаше 3 дньох по пре-
ставаню служби, хтору управяч такой понїщи и тот факт унєше 
до евиденциї зоз пасуса 4. того члена. 

Член 41.

Чувар одвичательни за нукашнї порядок и запровадзованє 
предписаних режимох защити Парку природи.

З цильом запровадзованя предписаного режиму защити и ну-
кашнього порядку, чувар каждодньово обиходзи Парк природи, 
його часци або у цалосци, по утвердзеним розпорядку.

Член 42.

При окончованю чуварскей служби, длужносц чувара насам-
предз:

1) провадзиц рушанє и активносци нащивительох и других 
хасновательох у Парку природи, окреме транспорт будо-

вательного материялу, вибудов обєктох и будовательни ро-
боти на иснуюцих обєктох; хаснованє минералних сиро-
винох, лєсох, флори и фауни, уключуюци дзивину и риби; 
хаснованє моторних превозкох и плївадлох; правенє обєк-
тох на води; уходзенє до зонох дзе нащива забранєна або 
огранїчена; розкладанє огня на отвореним; одкладанє од-
паду; окончованє спортских змаганьох и других манифе-
стацийох; 

2) провадзиц стан рошлїнских и животиньских файтох, як и 
других вредносцох Парку природи;

3) давац помоц и сотрудзовац з локалним жительством зоз 
цильом защити природи;

4) давац податки, помоц и услуги нащивительом и другим 
особом у нащиви и розпатраню Парку природи, наукових 
виглєдованьох и образовних активносцох;

5) сотрудзовац з хаснователями природних ресурсох у Парку 
природи з цильом защити и рационалного хаснованя при-
родних ресурсох;

6) сотрудзовац зоз ношителями стварних правох на нєрухо-
мосцох у Парку природи, з цильом защити природи;

7) сотрудзовац з другима чуварскима службами, инспекций-
нима службами и орґаном нукашнїх дїлох;

8) окончовац и други роботи у складзе зоз законом и интерни-
ма актами управяча

Член 43.

Кед чувар утвердзи або основано дума же нащивитель, однос-
но хаснователь Парку природи зробел дїю яка процивна прави-
лом нукашнього порядку або миром защити природи яки пред-
писани у складзе зоз законом, вон ма овласценє:

1) леґитимовац особу яку найдзе же роби нєдошлєбодзени 
дїї, а особу яку застанє без особних документох, привесц 
ґу овласценому орґану нукашнїх дїлох;

2) препатриц шицки файти превозкох, плїваци обєкти и терху;
3) дочасно конфисковац предмети и средства зоз якима окон-

чене потупенє або виновне дїло и предмети цо настали або 
яки здобути зоз окончованьом такого дїла придац, без од-
кладаня, управячови на чуванє;

4) вимагац запровадзиц предходни стан, односно розказац 
мири за зоперанє и одстраньованє чкодлївих пошлїдкох 
(дочасово застановиц и забранїц роботи и активносци хто-
ри ше окончує без предписаних согласносцох або одобре-
ня, односно условийох защити природи або процивно пра-
вилом нукашнього порядку и под.);

5) шицко препатриц, окрем квартельох и других просторийох 
за чийо препатранє потребни судски налог.

Член 44.

О шицких поднятих дїйох зоз члена 43. того правилнїку, чувар 
прави записнїк.

Змист записнїка або опис яки ше уноши до записнїка то сооб-
щенє того цо застате, найдзене, утвердзене або на иншаки способ 
обезпечене и констатоване.

До записнїка ше обовязно уноши:

– податки о застатим стану,
– податки о вивершительох нєдошлєбодзених дїйох (особни 

податки, адресу, место заняца и други податки за иденти-
фикацию), а кед вивершитель нєпознати, тото констатовац 
зоз основну предпоставку о можлївим вивершительови;

– способ и час окончованя дїї,
– средства и алати зоз якима дїя окончена,
– податки о шведкох и других розполагаюцих доказох кед их 

мож обезпечиц,
– податки о евентуалней чкоди, а окреме о количестве, числу 

фалатох, пречнїкох, файти и други податки на основи яких 
виродостойно мож утвердзиц висину чкоди,

– податки о конфискованих предметох и средствох зоз члена 
43. точка 3).

Ґу записнїку ше приклада фотоґрафиї и документацию хтора 
иснує у моменту правеня записнїка.

Записнїк подписує чувар и особа хтора застата при окончова-
ню нєдошлєбодзеней дїї, а можу го подписац и други присутни 
особи. Кед особа цо застата при окончованю нєдошлєбодзеней дїї 
нє сце подписац записнїк, тото ше уписує до записнїка як и єй 
евентуални зауваги. 

Записнїк ше прави у таким чишлє прикладнїкох яке вимага 
конкретна ситуация, а прикладнїк записнїка ше дава особи цо 
застата же окончує нєдошлєбодзену дїю и шицким другим под-
писнїком записнїка.

Записнїк ше прави на формуларе яки предписує управяч.

Член 45.

О дочасових конфискованих предметох зоз члена 43. точка 3) 
того правилнїка, чувар видава потвердзенє зоз точнима податка-
ми о файти и количестве конфискованих предметох.

Управяч обезпечує условия за отримованє и чуванє дочасово 
конфискованих предметох и поднїма дїї за дальше поступанє зоз 
прикладнїками однятих и найдзених животиньских и рошлїн-
ских файтох, уключуюци їх чуванє по законченє поступку.

О дочасово конфискованих предметох управяч водзи евиден-
цию, зоз податками о файти, количестве, причинох дочасового 
конфискованя, особи хторей предмети дочасово конфисковани и 
чуварови хтори предмети дочасово конфисковал.

Член 46.

На основи записнїка чувара и видатого потвердзеня о конфи-
скованих предметох при окончованю нєдошлєбодзеней дїї, упра-
вяч подноши одвитуюци прияви або вимаганя за порушованє ви-
новного, потупового або управного поступку.

Член 47.

Чувар при окончованю служби поступа фахово и одвичатель-
но, у складзе зоз своїма овласценями, водзаци рахунку о углядзе 
управяча.

Чувар длужен у подполносци и детально знац теренски усло-
вия на подручу Парку природи у зонох хтори чува, як и вонкашнї 
и нукашнї гранїци защицених зонох.

Чувар водзи дньовнїк, односно евиденцию дньових активнос-
цох, на формуларе яки предписує управяч.

X СПОСОБ ЗАПРОВАДЗОВАНЯ ПРЕВЕНТИВНИХ 
МИРОХ ЗАЩИТИ ОД ОГНЯ, ДРУГИХ ЕЛЕМЕНТАРНИХ 

НЄПОГОДОХ И НЄЩЕСЦОХ 

Член 48.

На подручу Парку природи управяч планує и запровадзує пре-
вентивни мири защити од огня, других елементарних нєпогодох 
и нєщесцох у складзе зоз Законом о защити од огня («Службени 

глашнїк РС», число 111/09, 20/15, 87/18, 87/18 – др. закони), Зако-
ном о лєсох и предписанями яки принєшени на основи тих зако-
нох, Планом управяня Парку природи и планами защити од огня. 

Управяч приноши план защити од огня за подруче Парку при-
роди сходно члену 47. Закона о защити од огня и одредбом Уредби 
о класованю обєктох, дїялносцох и жеми до катеґорийох загроже-
носци од огня («Службени глашнїк РС», число 76/10).

З цильом запровадзованя превентивних мирох защити зоз па-
суса 1. того члена управяч, самостойнє або у сотруднїцтве зоз 
хаснователями Парку природи и другима компетентнима служ-
бами:

– орґанизує каждодньове провадзенє климатских условийох 
и станох горивого материялу з цильом преценьованя чечу-
цей опасносци од нєщесца або огня, 

– орґанизує провадзенє и информованє о зявеню огня под 
час сезони огньох, на загрожених часцох Парку природи, 
як цо то поверхносци под надом и травову веґетацию,

– окончує звекшани сезонски надпатрунок на местох дзе до-
шлєбодзене розкладац огень,

– защиту од огня и других елементарних нєпогодох и нє-
щесцох управяч реализує у сотруднїцтве з компетентнима 
службами Министерства нукашнїх дїлох.

Нєпостредну контролу запровадзованя превентивних мирох 
защити зоз пасуса 1. того члена окончує чувар, хтори длужен о 
шицких замеркованих зявеньох и опасносцох, без одкладаня 
информовац управяча и компетентни служби Министерства ну-
кашнїх дїлох. 

XI ПРЕХОДНИ И ЗАКОНЧУЮЦИ ОДРЕДБИ

Член 49.

Тот правилнїк ступа на моц осми дзень по обявйованю у 
«Службених новинох АП Войводини», а обяви ше го по достава-
ню согласносци од компетентного покраїнского орґана за роботи 
защити животного штредку.

НАДПАТРАЮЦИ ОДБОР ЯВНОГО ВОДОПРИВРЕДНОГО 
ПОДПРИЄМСТВА «ВОДИ ВОЙВОДИНИ»

У Новим Садзе,
Число: V-73/59
Дня: 29. юлия 2024. року

ПРЕДСИДАТЕЛЬ
НАДПАТРАЮЦОГО ОДБОРУ,

Мр Ласло Фегер, с.р.

Надпомнуце:

У тих «Службених новинох АПВ» ше нє обявює Окремну и Огласну часц, у складзе зоз членом 5. пасус 2. По-
країнскей скупштинскей одлуки о обявйованю предписаньох и других актох («Службени новини АПВ», число 
54/14, 29/17 и 12/18).



21. май 2025. СЛУЖБЕНИ НОВИНИ АПВ Число 27 - Бок 729  



Бок 730 - Числo 27 СЛУЖБЕНИ НОВИНИ АПВ 21. май 2025.



21. май 2025. СЛУЖБЕНИ НОВИНИ АПВ Число 27 - Бок 731  



Бок 732 - Числo 27 СЛУЖБЕНИ НОВИНИ АПВ 21. май 2025.

ОБЩА ЧАСЦ

НАДПАТРАЮЦИ ОДБОР ЯВНОГО 
ВОДОПРИВРЕДНОГО ПОДПРИЄМСТВА «ВОДИ 

ВОЙВОДИНИ»

585. Правилнїк о нукашнїм порядку у чуварскей служ-
би у Парку природи «Мертви рични рукавки гор-
нього Потися».

ОКРЕМНА ЧАСЦ

ПОКРАЇНСКА ВЛАДА

586. Ришенє о даваню согласносци на Правилнїк о ну-
кашнєй орґанизациї и систематизациї роботних 
местох у Войводянским симфонийним оркестру;

587. Ришенє о даваню согласносци на Статут Дому 
здравя «Бечей» Бечей;

588. Ришенє о даваню согласносци на Закончуюци ра-
хунок Видавательного заводу «Форум» – Forum 
Könyvkiadó Intézet за 2024. рок;

589. Ришенє о преставаню функциї заменїци пра-
вобранїтеля Автономней покраїни Войводини;

590. Ришенє о поставеню заменїци правобранїтеля Ав-
тономней покраїни Войводини;

591. Ришенє о преставаню длужносци предсидателя и 
членом Управного одбору Общого шпиталю Субо-
тица;

592. Ришенє о менованю предсидателя и членох Управ-
ного одбору Общого шпиталю Суботица;

593. Ришенє о преставаню длужносци предсидательки 
и членох Надпатраюцого одбору Общого шпиталю 
Суботица;

594. Ришенє о менованю предсидательки и членох Над-
патраюцого одбору Общого шпиталю Суботица;

595. Ришенє о хаснованю средствох чечуцей буджетней 
резерви за Покраїнски секретарият за реґионални 
розвой, медзиреґионалне сотруднїцтво и локалну 
самоуправу;

596. Ришенє о хаснованю средствох чечуцей буджетней 
резерви за Покраїнски секретарият за социялну по-
литику, демоґрафию и ровноправносц полох;

597. Ришенє о хаснованю средствох чечуцей буджетней 
резерви за Покраїнски секретарият за привреду и 
туризем.

ОГЛАСНА ЧАСЦ

ПОКРАЇНСКИ ЗАВОД ЗА РОВНОПРАВНОСЦ 
ПОЛОХ

598. Явни конкурс за додзельованє безповратних сред-
ствох за потримовку розвою и афирмациї женского 
поднїмательства у 2025. року.

